

Sourn Serey Ratha
10 hrs · 
ថ្ងៃទី ៥ មិថុនា ២០១៦,

បញ្ហាទឹកដីកម្ពុជាក្រោម យើងជាខ្មែរ មិនត្រឹមតែអាចប្រើច្បាប់អន្តរជាតិ និងតុលាការអន្តរជាតិ ប្តឹងយកមកវិញបាននោះទេ តែថែមទាំងអាចប្តឹងរដ្ឋាភិបាលបារាំង ដែលរំលោភសិទ្ធិម្ចាស់ដី បំពានប្រគល់សិទ្ធិគ្រប់គ្រងដីកម្ពុជាក្រោម ឲ្យទៅយួន ខុសច្បាប់អាណានិគមផង ! ក្រៅពីប្រគល់សិទ្ធិគ្រប់គ្រងដីកម្ពុជាក្រោមរបស់ខ្មែរឲ្យទៅយួននោះ ក្នុងពេលដាក់អាណានិគមត្រួតត្រាជិះជាន់ខ្មែរ បារាំងក៏បានធ្វើជាចោរប្លន់លួចយកវត្ថុបុរាណខ្មែរ ពីប្រាសាទអង្គរ និងប្រាសាទនានាក្នុងស្រុកខ្មែរ ដឹកយកទៅស្រុកបារាំង ជាច្រើនកប៉ាល់ផងដែរ ។ 

តាមច្បាប់អន្តរជាតិប្រទេសម្ចាស់អាណានិគម ទាំងអស់ ពេលបញ្ចប់អាណានិគម គឺត្រូវតែប្រគល់ទឹកដីឲ្យជនជាតិជាម្ចាស់ដើមវិញ មិនអាចប្រគល់ឲ្យជាតិសាសន៍ផ្សេង ដែលជាជាតិសាសន៍ឈ្លានពានដាច់ខាត ។ តែយើងអកុសល្យ ព្រោះរដ្ឋាភិបាលខ្មែរ គ្រប់ជំនាន់ តាំងពីក្រោយរបបអាណានិគម បារាំងមក មិនដែលហ៊ានប្រើច្បាប់អន្តរជាតិ ប្តឹងបារាំង ប្តឹងយួន យកសិទ្ធិគ្រប់គ្រងដីកម្ពុជាវិញទេ ។ មេដឹកនាំខ្មែរ គ្រប់ជំនាន់សុខចិត្តឱនក្បាលដាក់បារាំង ដាក់យួន ហើយទុកឲ្យខ្មែរក្រោមវេទនា ទាំងជាតិសាសន៍ និងទឹកដី ។ 

ខ្ញុំ ក្នុងឋានៈ ជាប្រធាន គណបក្សអំណាចខ្មែរ ដែលទើបចាប់ផ្តើមជីវិតនយោបាយក្នុងប្រទេសខ្មែរ នៅពេលនេះ ខ្ញុំ សូមប្រកាសថា ពេលដែល គណបក្សអំណាចខ្មែរ មានកម្លាំងគាំទ្រ គ្រប់គ្រាន់ពីពលរដ្ឋខ្មែរ ដើម្បីដឹកនាំប្រទេស យើងនឹងប្តឹងបារាំង ប្រឆាំងយួន ដោយយកច្បាប់អន្តរជាតិ និងយកតុលាការអន្តរជាតិ មកតទល់ទាមទារយកទឹកដីកេរដូនតាខ្មែរ មកឲ្យខ្មែរគ្រប់គ្រងវិញ ។ នេះជាឆន្ទៈនយោបាយជាតិ របស់ គណបក្សអំណាចខ្មែរ ! ៕









